ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 16-Ի N 1708-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	[bookmark: _Hlk141158309]         11.  ՎԱ տեսչական մարմինների աշխատանքը համակարգման գրասենյակ
	11.07.20231թ.

	
	N /48.4/23664-2023

	Առաջարկություններ չկան
	Ընդունվել է ի գիտություն


	      12․   ՀՀ Քաղաքաշինության կոմիտե 
	10.07.2023թ.

	
	N 01/14.1/8715-2023

	«Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշման մեջ փոփոխություններ և լրացում կատարելու մասին»   ՀՀ կառավարության որոշման (այսուհետ՝ Որոշում) նախագծի վերաբերյալ առաջարկվում է աղյուսակում ներառվող միջոցառումների նկարագրությունները շարադրել հետևյալ խմբագրությամբ.
· <Ջրամատակարարման, ջրահեռացման և ոռոգման համակարգերի կառուցում/վերակառուցում, հիմնանորոգում>, <Ներհամայնքային (տեղական նշանակության) փողոցների  ու մայթերի կառուցում/վերակառուցում, հիմնանորոգում, բնական քարով սալարկում, խճապատում՝ համալիր բարեկարգման միջոցառումների ու տարրերի կիրառմամբ>, <Ներհամայնքային (տեղական նշանակության) փողոցների  ու մայթերի կառուցում/վերակառուցում, հիմնանորոգում, բետոնե սալիկներով սալարկում, խճապատում՝ համալիր բարեկարգման միջոցառումների ու տարրերի կիրառմամբ>, <Նախադպրոցական հաստատությունների կառուցում/ վերակառուցում, հիմնանորոգում, գույքի/կահավորանքի ձեռքբերում>, <Ավտոտրանսպորտային և տեխնիկական միջոցների, սարքերի և սարքավորումների  ձեռքբերում>, <Հասարակական շենքերի (մշակույթի տուն, համայնքային կենտրոններ, առաջնային բուժօգնության կազմակերպություններ և այլն) կառուցում/վերակառուցում, հիմնանորոգում, գույքի/կահավորանքի ձեռքբերում >:
 



      Միաժամանակ կարևորվում է իրականացման ենթակա ծրագրերի մասով դրանց որակական արդյունքային ցուցանիշների ձեռքբերման հնարավորությունը, որին հասնելու համար նպատակահարմար է ծրագրերի առաջնահերթությունների դասակարգումն ու քանակական սահմանափակումների նախանշումը, ելնելով այն հանգամանքից, որ ծրագրերի գերակշիռ մասի ու դրանց արդյունավետ իրագործման համար պահանջվում են ծախսատար  և  ծավալուն միջոցառումներ: 
  
     Հիմք ընդունելով ՀՀ վարչապետի մոտ 2023 թվականի ապրիլի 28-ին կայացած խորհրդակցության արդյունքները և NՎ/90-2023 արձանագրության 3-րդ կետի 2.2 հանձնարարականը առաջարկվում է փողոցների և մայթերի բետոնե սալիկներով սալապատման համար նախատեսված սուբվենցիայի մասնաբաժնի ցուցանիշները վերանայել՝ դրանք համամասնորեն նվազեցնելով  10-15%-ով:

	



Ընդունվել է մասնակի։
Ջրամատակարարումն ու ոռոգումը նպատակահարմար չէ միավորել, հաշվի առնելով սուբվենցիայի ծրագրերի ոչ ֆինանսական, որակական արդյունքային ցուցանիշների  և ծրագրերի թիրախներին գնահատման անհնարինությունը։  քանի որ մշտապես առանձնացված ըստ ոլորտների առանձին-առանձին իրականացվում է մշտադիտարկում, վերլուծություններ և այդ պարագայում համայնքների կողմից կներակայացվեն միաժամանակ մեկ հայտի մեջ ոռոգման և ջրամատակարարման աշխատանքներ, ինչը հնարավոր չի լինի գնահատել։ 
«Տեխնիկայի և գույքի ձեռքբերման» ուղղությունը առաջարկվում է չփոխել, հնարավորություն տալով համայնքներին ձեռքբերել մի քանի հաստատությունների գույք նույնպես։

Ընդունվել է ի գիտություն։
Միաժամանակ ՀՀ կառավարության համար առաջնահերթ ոլորտները ներկայացվում են ՀՀ պետական բյուջեի համաֆինանսավորման չափերով /օրինակ՝ նախադպրոցական հաստատությունները առաջնահերթ խնդիր է և բարձրացվել է մինչև 80 տոկոս/։
Ընդունվել է մասնակի։ Հաշվի առնելով, որ մի շարք համայնքներում մայթերի բնական քարերով սալարկումը առնվազն 3 անգամ թանկացնում է ծրագրի արժեքը, ուստի որպեսզի հնարավորություն ընձեռվի համայնքային սուղ միջոցներ ունեցող բնակավայրերում իրականացնել մայթերի բարեկարգման աշխատանքներ՝ պահպանելով ՀՀ գործող նորմերը՝  առաջարկվում է 25-ից 45 տոկոս ՀՀ պետական բյուջեի համաֆինանսավորման չափաբաժին։ Հարկ է նշել, որ հարցը քննարկվել է նաև միջգերատեսչական հանձնաժողովի նիստում և որոշում է կայացվել սահմանել 25-30 տոկոս։

	[bookmark: _Hlk143051401]13․ ՀՀ ֆինանսների նախարարություն 
	18.07.2023

	
	01/9-1/13959-2023

	[bookmark: _Hlk146582007]Համաֆինանսավորման սկզբունքով համայնքներին տրամադրվող սուբվենցիաները` համայնքների տնտեսական և սոցիալական ենթակառուցվածքների զարգացմանն ուղղված ՀՀ պետական բյուջեից անհատույց և անվերադարձ կարգով տրվող դրամական միջոցներ են՝ համայնքների կողմից կատարված մասնակի ֆինանսավորման դիմաց։ Ներկայումս կառավարության կողմից վարած քաղաքականությունն ուղղված է համայնքների գծով սեփական եկամուտների ավելացմանը, ինչն իր հերթին պետք է նպաստի կառավարությունից համայնքի կախվածության նվազմանը: Հաշվի առնելով համայնքների գծով սեփական եկամուտների հնարավոր աճը, ինչպես նաև ՀՀ պետական բյուջեից համայնքների բյուջեներին ֆինանսական համահարթեցման սկզբունքով հատկացվող դոտացիաների աճը (ՀՀ 2024-2026թթ. միջնաժամկետ ծախսերի ծրագրով 2024-2026թթ. համար վերջիններիս մասով հատկացումների աճը ՀՀ 2023թ. պետական բյուջեով նախատեսվածի նկատմամբ կազմել է համապատասխանաբար 15.5 մլրդ դրամ, 26.7 մլրդ դրամ և 40.3 մլրդ դրամ, կամ համապատասխանաբար 122.2%, 138.3% և 157.7%), համայնքները մեծացող դոտացիաների և սեփական եկամուտների շնորհիվ ինքնուրույն պետք է իրականացնեն իրենց ծրագրերը։ Հետևաբար Նախագիծը նպատակահարմարության տեսանկյունից քննարկման կարիք ունի։





































[bookmark: _Hlk146834143]Բացի այդ Նախագծին կից ներկայացված չեն սուբվենցիոն ծրագրերի իրականացման արդյունավետության վրա վերը նշված ավելացումների ազդեցության վերաբերյալ տեղեկատվությունը, ՀՀ պետական բյուջեից համաֆինանսավորման չափը համապատասխանաբար 5.0%-ով ավելացնելու առաջարկի հիմքում դրված հիմնավորումները (օրինակ՝ ինչու 5.0% աճ, դրա վերաբերյալ հաշվարկներ, ուսումնասիրություններ), ինչպես նաև այդ փոփոխություններով պայմանավորված վերջիններիս ազդեցության գնահատականները ՀՀ պետական բյուջեի վրա՝ համապատասխան հաշվարկ-հիմնավորումներով։

	2018 թվականից սկսված համայնքների հիմնախնդիրները՝ սոցիալ-տնտեսական դժվարություններն ու  զարգացումը խոչընդոտող բազմաթիվ և բազմաբնույթ գործոնները նվազեցնելու նպատակով՝  ՀՀ կառավարությունը որդեգրել է համայնքների ենթակառուցվածքների զարգացմանն ուղղված ծրագրերի պետական աջակցության տրամադրման մի գործընթաց, որի նպատակն է խթանել համայնքներին  լուծումներ գտնել տեղական խնդիրներին` օգտագործելով ինչպես իրենց ներքին, այնպես էլ պետական  ռեսուրսները՝ նպատակաուղղված հանրապետության բոլոր բնակավայրերում համաչափ և կայուն զարգացմանը, այդ թվում՝ հանրապետության բնակավայրերն ավելի հարմարավետ ապրելու և գործելու կենսամիջավայր դարձնելու նպատակով։ 
Հարկ է նշել, որ ՀՀ համայնքների սոցիալական և տնտեսական ենթակառուցվածքները դեռևս  գտնվում են ոչ բավարար վիճակում և  համայնքները ինքնուրույն չեն կարող լուծել առկա խնդիրները և այդ կապակցությամբ ՀՀ կառավարության 2021-2026թթ ծրագրով  կարևորվել է  սուբվենցիայի միջոցով համայնքների ենթակառուցվածքների զարգացման աջակցության ծրագրի իրականացումն ու շարունակության ապահովումը։ 
Ինչ վերաբերում է համայնքներին տրամադրվող դոտացիաների ավելացման և համայնքների կողմից ինքնուրույն ծրագրեր իրականացնելու հարցին, ապա տեղեկացնում ենք, որ հաշվի առնելով նախորդ 2  տարվա փորձը՝ համայնքների միավորման արդյունքում, համայնքների ավելի մեծ ֆինանսական միջոցների պարագայում, ՀՀ համայնքներում իրականացվում են առավել մեծածավալ աշխատանքներ, որոնք ընդգրկում են բոլոր ուղղություններով բոլոր բնակավայրերը։ Եթե 2018-2021 թվականներին սուբվենցիայի ծրագրի միջին արժեքը կազմում էր 30-60 մլն ՀՀ դրամ, ապա 2022, 2023 և ըստ նախնական հայտերի 2024 թվականի սուբվենցիայի ծրագրերի միջին արժեքը կազմում է 300-400 մլն դրամ և ավել /մի շարք ծրագրեր՝ 2,մլրդ դրամ և ավել արժողությամբ/։  Այսինքն կարող ենք փաստել, որ համայնքների կողմից պետական աջակցությամբ իրականացվում են առավել մեծածավալ և առավել թիրախային ու առավել արդունավետությամբ  մեծածավալ սուբվենցիայի ծրագրեր, որոնց իրականացումն առանց պետական աջակցության հնարավոր չէր լինի իրագործել։ Հարկ է նշել, որ  համայնքային բյուջեների մեծացումը թույլ է տալիս համայնքներին ինքնուրույն իրականացնել բազմաթիվ ընթացիկ կապիտալ ծրագրեր, բայց ոչ սուբվենցիայի ծրագրով լայնամասշտաբ ծրագրերի իրականացումը։ 
 
Ինչ վերաբերում է որոշ ուղղությունների համաֆինանսավորման չափի ավելացման համար հիմնավորումներին, ապա հայտնում ենք, ինչպես ներկայացված է  նաև նախագծի հիմնավորման մեջ․ 
-Ոռոգման և ջրամատակարարաման ուղղության ՀՀ պետական բյուջեի համաֆինանսավորման չափաբաժինը 5 տոկոսով ավելացնելու համար հիմք են հանդիսացել ՀՀ վարչապետի մոտ կայացած 22․04․2023թ թիվ Վ/84-2023 արձանագրության 3․3․1 կետի հանձնարարականի, ՀՀ վարչապետի 19․03․2019 թ․ թիվ 278-Ա որոշմամբ հաստատված ՀՀ պետական տարեկան բյուջեներով նախատեսված սուբվենցիաներից բացի ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտերի գնահատման միջգերատեսչական հանձնաժողովի  /այսուհետ՝ Հանձնաժողովի/ 29․06․2023թ նիստի արձանագրության 2․1 կետի հանձնարարականի ապահովումը․
 - Բնակավայրի փողոցների կառուցում/նորոգում սալարկմամբ, խճապատմամբ մասով՝ հիմք են հանդիսացել ՀՀ վարչապետի ՀՀ մոտ կայացած  խորհրդակցության թիվ Վ/90-2023 արձանագրության 3.3.8 կետի հանձնարարականը և  Միջգերատեսչական հաձնաժողովի 29․06․2023թ նիստում մանրակիկիթ քննարկման արդյունքներով նիստի արձանագրության 2․2 կետի հանձնարարականը։
Նախադպրոցական հաստատությունների կառուցման/վերանորոգման ուղության մեջ գույքի ձեռքբերման ներառումը հանդիսանում է ՀՀ կառավարության որդեգրած քաղաքականության՝ 500 մանկապարտեզի, այդ թվում  նոր գույքով ապահովելու պահանջը, ինչպես նաև բազմաթիվ հանձնարարականները, որ հաստատությունները պետք է նախագծվեն ինտերյերի հետ միասին, և նախագծերում ներառվի անհրաժեշտ գույքի տեղակայումներն ու տեսակները շենքի ներքին հարդարման հետ համահունչ։ 
Հարցը քննարկվել է Հանձնաժողովի 29․06․2023թ նիստում և ատրվել համապատասխան հանձնարարական՝  29․06․2023թ նիստի արձանագրության 2․3 կետ։
- Ազգային փոքրամասնություններով բնակեցված համայնքների մասով փոփոխության համար՝ հիմք է հանդիսանում ՀՀ վարչապետի ՀՀ մոտ կայացած  խորհրդակցության թիվ Վ/150-2023 արձանագրության 3.3.2 կետի հանձնարարականը։
-Աղբահանության ծառայությունների մատուցման համար անհրաժեշտ տեխնիկայի և գույքի ձեռքբերման մասով փոփոխության համար հիմք է հանդիսանում ՀՀ վարչապետի ՀՀ մոտ կայացած  խորհրդակցության թիվ Վ/161-2023 արձանագրության 3.2.4 կետի հանձնարարականը, ինչպես նաև ՀՀ մարզերում աղբահանության ծառայությունների մատուցման ցածր որակը՝ անհրաժեշտ տեխնիկայի բացակայության պատճառով)։
  
ՀՀ պետական բյուջեի վրա հնարավոր ազդեցությունների մասով, տեղեկացնում ենք, որ վերլուծելով ՀՀ համայնքների կողմից ներկայացված 2024 թվականի սուբվենցիայի նախնական հայտերը, կարելի է փաստել, որ  օրինակ՝
- ջրամատակարարման համար ներկայացվել է շուրջ 57 նախնական հայտ՝ 12,13 լրդ դրամ ընդհանուր արժեքով և 7,85 մլրդ դրամ ՀՀ պետական բյուջեի համաֆինանսավորմամբ։ Նախագծով առաջարկվող 5 տոկոս բարձր ՀՀ պետական բյուջեի չափաբաժնի ավելացման դեպքում՝ ՀՀ պետական բյուջեի համաֆինանսավորման չափը կկազմի շուրջ 8,45 մլրդ դրամ։ 
Ոռոգման ծրագրերի դեպքում՝ ներկայացվել է շուրջ 25 ծրագիր՝ 10,016 մլրդ դրամ ընդանուր արժեքով,  և 6,58 մլրդ դրամ ՀՀ պետական բյուջեի համաֆինանսավորմամբ։ Նախագծով առաջարկվող չափաբաժնի կիրառման դեպքում՝ ՀՀ պետական բյուջեի համաֆինանսավորման չափը կկազմի շուրջ 7,08 մլրդ դրամ։
Այսինքն, ՀՀ պետական բյուջեի համաֆինանսավորման չափը նշված ծրագրերի դեպքում՝ կավելանա 500,0-ից 600,0 մլն դրամի չափով։ 
Սակայն հարկ է նշել, որ 2018 թվականից սկսած ՀՀ պետական բյուջեներում յուրաքանչյուր տարի հաստատվում է սուբվենցիայի համար հստակ ֆինանսական միջոցների չափը, առանց ծրագրերի և ոլորտների առանձնացման և ըստ այդմ իրականացվում են ծրագրեր՝ հաստատված ֆինանսական միջոցների  շրջանակներում՝ անկախ ծրագրերի ուղությունների համար ՀՀ պետական բյուջեի համաֆինանսավորման չափաբաժիններց։ 

	     14․ ՀՀ արդարադատության նախարարություն 
	16.08.2023

	
	/27.4/37203-2023

	Նախագծի 1-ին կետի 1-ին ենթակետի «գ» պարբերությամբ նախատեսվում է Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման N 2 հավելվածի 24-րդ կետի աղյուսակի «Նախադպրոցական հաստատությունների կառուցում, վերակառուցում/նորոգում» և «Հասարակական շենքերի (մշակույթի տուն, համայնքային կենտրոններ և այլն) կառուցում/վերանորոգում» պարբերություններում լրացնել «, ինչպես նաև համապատասխան գույքի և կահավորանքի ձեռքբերում» բառերը: Այս առումով հայտնում ենք, որ սույն կետում անհրաժեշտ է հստակ նշել, թե որ բառերից հետո է նախատեսվում համապատասխան լրացումը: 
Բացի այդ, իրավական ակտի պաշտոնական ինկորպորացիայի իրականացման ընթացքում իրավատեխնիկական սխալների բացառման նպատակով՝ առաջարկում ենք Նախագծի 1-ին կետի 1-ին ենթակետով նախատեսվող փոփոխությունները և լրացումները կատարել համապատասխան աղյուսակները նոր խմբագրությամբ շարադրելու միջոցով: Նույնը վերաբերում է նաև Նախագծի 1-ին կետի 2-րդ ենթակետին՝ նկատի ունենալով նաև, որ համաձայն՝ «Նորմատիվ իրավական ակտերի մասին» օրենքի 33-րդ հոդվածի 3-րդ մասի համաձայն՝ Նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով, ուստի լրացումները չեն կարող կատարվել տողերով:

	Ընդունվել է, խմբագրվել է։








Ընդունվել է, խմբագրվել է։

	         15.  ՀՀ էկոնոմիկայի նախարարություն
	15.08.2023թ.

	
	N 01/13360-2023

	ՀՀ էկոնոմիկայի նախարարությունն առաջարկում է զբոսաշրջային նշանակություն ունեցող վայրերում իրականացնել գրանիտե սալարկում և/կամ եզրաքարերի տեղադրում, ինչը կնպաստի առաջիկա տասնամյակի ընթացքում հարցի արմատական լուծմանը և երկարաժամկետ հատվածում պետական ռեսուրսների խնայմանը: Միևնույն ժամանակ, առաջարկվում է վերոհիշյալ աշխատանքների իրականացման ծրագրերի պարագայում պետական ֆինանսավորման չափը հասցնել մինչև 90%-ի։
	ՀՀ համայնքների ենթակառուցվածքների զարգացմանն ուղղված սուբվենցիայի ծրագրի շրջանակներում իրականացվող ծրագրերի համար, այդ թվում՝ բնակավայրերի ջրամատակարարման, ջրահեռացման, գազամատակարարման, նախադպրոցական հաստատությունների կառուցման ու նորոգման, փողոցների լուսվորություն ուղղություններով ՀՀ պետական բյուջեի համաֆինանսավորումը կազմում է 45-ից 75 տոկոս, /միայն սահմանամերձ բնակավայրերի համար մանկապարտեզների կառուցումը՝ 80 տոկոս է/։ Առաջարկվող 90 տոկոս համաֆինանսավորման դեպքում ՝առաջարկում ենք իրականացնել պետական աջակցության նպատակային ծրագիր, այլ ոչ թե սուբվենցիա։ Ինչ վերաբերում է զբոսաշջրային վայրերին, ապա միջգերատեսչական հանձնաժողովը, այդ թվում՝ Էնոնոմիկայի նախարարությունը, հայտերի քննարկման ընթացքում միշտ  հաշվի է առնում այդ համգամանքը և մերժում ոչ նպատակահարմար ծրագրերը կամ վերադարձնում լրամշակման։ 

	         15.  ՀՀ վաչապետի աշխատակազմի  ՏԶՇՄՀ վարչություն
	28.08.2023թ.

	
	N 02/12.10/29389-2023

	1. Նախագծի 1-ին կետի 1-ին ենթակետի բ. մասով ներկայացված համաֆինանսավորման չափերը ունեն լրացուցիչ պարզաբանման կարիք՝ հաշվի առնելով, որ Փոխվարչապետ Տիգրան Խաչատրյանի մոտ 2023 թվականի հունիսի 28-ի կայացած՝ Վարչապետի 2019 թվականի մարտի 19-ի N 278-Ա որոշմամբ ստեղծված սուբվենցիայի հայտերի գնահատման միջգերատեսչական հանձնաժողովի նիստի N ՓՎ/141-2023 արձանագրության 2-րդ կետի 2-րդ ենթակետով որոշվել է բետոնե սալիկներով սալիկապատելու դեպքում ՀՀ պետական բյուջեից տրամադրվող սուբվենցիայի չափաբաժինը նվազեցնել մինչև 25-30 տոկոս:






2. Նախագծի 1-ին կետի 2-րդ ենթակետով նախատեսվում է սահմանել, որ  Ազգային փոքրամասնություններով բնակեցված և մինչև 100,0 մլն․ դրամ համայնքային բյուջե ունեցող համայնքների դեպքում յուրաքանչյուր ծրագրի համար Հայաստանի Հանրապետության պետական բյուջեից համաֆինանսավորման չափաբաժինն ավելանում է 15 տոկոսով։ Մինչդեռ «Նորմատիվ իրավական ակտերի մասին» ՀՀ օրենքի 16-րդ հոդվածի 1-ին կետի 1-ին ենթակետով սահմանված է, որ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով: Հետևաբար անհրաժեշտ է հստակեցնել վերոնշյալ կետը՝ տարընթերցումից խուսափելու նպատակով:
3. Նախագծի 1-ին կետի 3-րդ ենթակետով նախատեսվում է որոշման N 3 հավելվածի աղյուսակում «Համայնքի միջնաժամկետ ծախսերի ծրագիրը» տողից  հետո լրացնել հետևյալ բովանդակությամբ նոր տողով ՝ 
	Գույքահարկի
հավաքագրում
	Նախորդ տարվա գույքահարկի հավաքագրման տոկոսը՝ …..    %

Նախորդող կիսամյակի ընթացքում պլանավորված գույքահարկի չափը ․․․․․․․․․․․․․․․․ ՀՀ դրամ  և փաստացի հավաքագրված գույքահարկը՝ ․․․․․․․․․․․․․․ ՀՀ դրամ




Այս առնչությամբ հարկ է նկատել, որ Վարչապետ Նիկոլ Փաշինյանի կողմից 2022 թվականի դեկտեմբերի 2-ին Տարածքային կառավարման և ենթակառուցվածքների նախարարությունում անցկացված խորհրդակցության N Վ/135-2022 արձանագրության 3-րդ կետի 9-րդ ենթակետով տրված հանձնարարականի (քննարկել ՀՀ պետական բյուջեից համայնքներին դոտացիաների և սուբվենցիաների տրամադրման մեխանիզմները (չափերը) գույքահարկի հավաքագրման չափերով պայմանավորելու հնարավորության հարցը) շրջանակներում Տարածքային կառավարման և ենթակառուցվածքների նախարարի 2023 թվականի մայիսի 26-ի N ԳՍ//15387-2023 գրության համաձայն առաջարկվել է քննարկել  ՀՀ վարչապետի 2019 թվականի մարտի 19-ի N 278-Ա որոշմամբ ստեղծված սուբվենցիայի հայտերի գնահատման միջգերատեսչական հանձնաժողովին առաջարկել  դիտարկել այն համայնքներից ստացված սուբվենցիայի հայտերը, որոնց գույքահարկի հավաքագրման տոկոսը 85 և ավել է։ Հետևաբար, Նախագծով առաջարկվող կարգավորումը չի թույլատրում հայտերի վերաբերյալ որոշում կայացնել ելնելով գույքահարկի հավաքագրման տոկոսի չափից: Անհրաժեշտ է Նախագծում ամրագրել նախարարության կողմից ներկայացված առաջարկությունը՝ մեխանիզմը ճիշտ գործարկելու նպատակով:  
	Հաշվի առնելով, որ բնական քարերով սալարկումը առնվազն 3 անգամ թանկ է քան բետոնե քարերով սալարկումը, ուստի նկաի ունենալով համայնքների ֆինանսական միջոցները, նախագծով իջեցվել է  կեսի չափով՝ բետոնե սալարկման ՀՀ պետական բյուջեի համաֆինանսավորման չափաբաժինը  50 տոկոսից իջեցվել է 25 տոկոսի և համապատասխանաբար տարբերակելով այն ըստ համայնքների աշխարհագրական դիրքի: Հարցը քննարկվել է նաև Միջգերատեսչական հանձնաժողովում և որոշում է կայացվել  բետոնե սալարկման համար ՀՀ պետ․բյուջեի չափաբաժինը սահմանել 25-30 տոկոս։
Ընդ որում, հարկ է նշել, որ Հանձնաժողովի կողմից միշտ ուշադրության կենտրոնում է եղել, և հաշվի է առնվել պատմամշակութային և կենտրոնական մայթերի ու փողոցների սալարկման դեպքերը՝ առաջարկեով համայնքներին բնական քարերով սալարկումը:

Ընդունվել է,
 Նախգծից հանվել է «և» շաղկապը:









Նախագծով առաջարկվում է  սուբվենցիայի փաթեթում ամրագրել համայնքների գույքահարկի հավաքագրման տոկոսը, ինչը հիմք կհանդիսանա Միջգերատեսչական հանձնաժողովի կողմից յուրաքանչյուր ծրագրի քննարկման համար, ինչպես այլ տեղեկատվությունները, որոնք ներկայացվում են սուբվենցիայի փաթեթում: Իսկ գույքահարկի հստակ սահմանաչափի նշումը չի բխում համայնքների համաչափ զարգացման  բուն նպատակից, քանի որ հնարավորություն է տրվում Հանձնաժողովին որոշել այս կամ այն ծրագրի իրականացման կարևորությունը և արդյունավետությունը: Ընդ որում, այդ պարագայում, հնարավոր է համայնքում  շատ կարևոր ծրագիր չիրականացվի ինչ որ պատճառներով գույքահարկի 85 տոկոսից  պակաս հավաքագրման դեպքում: Ուստի առաջարկվում է գույքհարկի հավաքագրման չափը  դարձնել քննարկման առարկա Հանձնաժողովի նիստերում: 

	                    13․ ՀՀ ֆինանսների նախարարություն 
	11.10.2023

	
	01/9-1/19914-2023

	1․ Առաջարկվող «Խմելու ջրամատակարարման, ինչպես նաև ջրահեռացման համակարգի կառուցում/նորոգում» և «Ոռոգման համակարգի կառուցում/նորոգում» ոլորտների գծով ՀՀ պետական բյուջեից համաֆինանսավորման չափն ավելացնել 5%-ով (60-ից 70%-ի փոխարեն սահմանելով 65-ից 75%), փոփոխության մասով Նախագծին կից տեղեկանքում նշվում է, որ խմելու ջրամատակարարման, ջրահեռացման համակարգի, ինչպես նաև ոռոգման համակարգի կառուցման/նորոգման գծով ՀՀ պետական բյուջեի չափաբաժինը 5%-ով ավելացնելու արդյունքում ՀՀ պետական բյուջեից համաֆինանսավորման չափը կավելանա շուրջ 500.0-600.0 մլն դրամի չափով և դրանք չեն կարող լրացուցիչ բեռ հանդիսանալ ՀՀ պետական բյուջեի վրա, քանի որ սկսած 2018թ-ից հաստատվում է սուբվենցիայի համար հստակ ֆինանսավորման չափ (առանց ծրագրերի և ոլորտների առանձնացման) և հաստատված գումարի շրջանակներում իրականացվում են ծրագրեր՝ դրանց ուղղությունների համար առանց ՀՀ պետական բյուջեի համաֆինանսավորման չափաբաժինների։ 
Վերը նշված դիտարկման կապակցությամբ հայտնում ենք, որ Նախագիծը ընդունվելու պարագայում (համաֆինանսավորման չափերի փոփոխությունների արդյունքներով) տվյալ տարվա բյուջեով նախատեսված գումարի շրջանակներում կիրականցվեն  ավելի քիչ քանակի սուբվենցիոն ծրագրեր, կամ դրական եզրակացություն ստացած ծրագրերի ամբողջ ծավալի իրականացումը կհանգեցնի ՀՀ պետական բյուջեից լրացուցիչ գումարի հատկացման կամ որոշ սուբվենցիոն ծրագրեր հաջորդ բյուջետային տարի տեղափոխելու անհրաժեշտության։             







Նշենք նաև, որ համաձայն տեղեկանքի, ոռոգման և ջրամատակարարման գծով ՀՀ պետական բյուջեի համաֆինանսավորման չափաբաժինը 5 %-ով ավելացնելու համար հիմք է հանդիսացել ՀՀ վարչապետի մոտ կայացած 22․04․2023թ N Վ/84-2023 արձանագրության 3․3․1 կետի պահանջը, մինչդեռ այդ հանձնարարականը վերաբերվում է միայն ոռոգման համակարգի կառուցման և նորոգման ծրագրերի ՀՀ պետական բյուջեից համաֆինանսավորման չափը ավելացնելու նպատակահարմարության հարցին և չի վերաբերում ջրամատակարարման և ջրահեռացման համակարգի կառուցմանն ու նորոգմանը։ 




       2․ Ներկայումս կառավարության կողմից վարած քաղաքականությունն ուղղված է համայնքների գծով սեփական եկամուտների ավելացմանը, ինչն իր հերթին պետք է նպաստի կառավարությունից համայնքի կախվածության նվազմանը: Հաշվի առնելով համայնքների գծով սեփական եկամուտների հնարավոր աճը, ինչպես նաև ՀՀ պետական բյուջեից համայնքների բյուջեներին ֆինանսական համահարթեցման սկզբունքով հատկացվող դոտացիաների աճը (ՀՀ 2024-2026թթ. միջնաժամկետ ծախսերի ծրագրով 2024-2026թթ. համար վերջիններիս մասով հատկացումների աճը ՀՀ 2023թ. պետական բյուջեով նախատեսվածի նկատմամբ կազմել է համապատասխանաբար 15.5 մլրդ դրամ, 26.7 մլրդ դրամ և 40.3 մլրդ դրամ, կամ համապատասխանաբար 22.2%-ով, 38.3%-ով և 57.7%-ով), համայնքները դոտացիաների աճի և սեփական եկամուտների շնորհիվ ինքնուրույն պետք է իրականացնեն իրենց ծրագրերը։
Այս կապակցությամբ հարկ է նշել, որ ի կատարումն  ՀՀ կառավարության 16․06․2023թ․ N 24 նիստի արձանագրության 30-րդ հարցի 5-րդ կետով տրված հանձնարարականի, որով առաջարկվել էր սահմանել համայնքներին տրվող դոտացիաների գումարների ծախսման մեխանիզմներն այնպես, որ ավելացող գումարներն առաջին հերթին ուղղվեն պետական ներդրումների սպասարկմանը, ՀՀ ֆինանսների նախարարությունը 03.10.2023թ. N 01/8-2/19143-2023 գրությամբ առաջարկել էր սահմանել կարգավորումներ, համաձայն որոնց՝ համայնքի բյուջեի վարչական մասի պահուստային ֆոնդի միջոցները նախատեսվում են ոչ պակաս քան համայնքին տրվող դոտացիայի ավելացող գումարի չափով և առաջնահերթ փոխանցվում են համայնքի բյուջեի ֆոնդային մաս՝ պետական ներդրումների սպասարկմանը ուղղելու համար:
Հաշվի առնելով վերոգրյալը, գտնում ենք, որ հարցը պետք է քննարկվի համակարգված՝ ՀՀ պետական բյուջեից համայնքներին տրամադրվող դոտացիաների և համաֆինանսավորման սկզբունքով տրամադրվող համաֆինանսավորման սկզբունքով տրամադրվող սուբվենցիաների վերը նշված մեխանիզմների սահմանման և կիրառման  համատեքստում, մասնավորապես՝ անհրաժեշտություն կառաջանա Նախագծով առաջարկվող փոփոխությունների արդյունքներով առաջացող լրացուցիչ ֆինանսական միջոցների հատկացման հարցը կարգավորել ՀՀ համայնքների ներքին աղբյուրների, այդ թվում ՀՀ համայնքներին հատկացվող դոտացիաներից ֆոնդային բյուջե ուղղվող միջոցների շրջանակներում։
	1. Խմբագրական առաումով առաջարկում ենք Նախագծի ճանապարհաշինության բաժնում ճշտել ոլորտի անվանումը (ներհամայնքային (տեղական նշանակության) փողոցների  ու մայթեր)՝ այն համապատասխանեցնելով Ավտոմոբիլային ճանապարհների մասին ՀՀ օրենքի Հայաստանի Հանրապետության ճանապարհների դասակարգումը 3-րդ հոդվածով  ներկայացված սահմանումներին։  



	Նախագծով առաջարկկվող փոփոխության նպատակն է նպաստել հանրապետության տնտեսության կայուն զարգացմանը, այդ թվում՝ գյուղատնտեսական ոլորտի զարգացմանը և արդյունավետ հողօգագործման ապահովմանը, ինչպես նաև աշխատատեղերի ավելացմանը։ 
      Հարկ է նշել, որ սուբվենցիայի ծրագրի շրջանակներում պարբերաբար փոփոխվում են ՀՀ պետական բյուջեի համաֆինանսավորման չափաբաժինները՝ դրանով իսկ արտացոլվում են ՀՀ կառավարության համար առաջնահերթ ոլորտները։ Այս պարագայում այն դիտարկումը, որ որոշ ոլորտների համաֆինասնավորման չափաբաժնի  ավելացումը կբերի ավելի քիչ քանակով ծրագրերի իրականացմանը, գտնում ենք ոչ իրատեսական, քանի որ փոփոխության դեպքում, այլ ուղղությունների փոխարեն կիրականացվեն «գերակա ուղղություն» սահմանված ոլորտի ծրագրերը։ Օրինակ կարող է հանդիսանալ կառավարության կողմից գերակա ուղղություն սահմանված նախադպրոցական հաստատությունների կառուցման ու նորոգման համար մինչև 80 տոկոս համաֆինանսավորման որոշումը, ինչի արդյուքնում սուբվենցիայի ծրագրերի շրջանակներում այլ ուղղությունների փոխարեն իրականացվում են մեծ թվով նախադպրոցական հաստատությունների կառուցման ու նորոգման ծրագրեր։
 Ինչ վերաբերում է ջրամատակարարման համաֆինանսավորման չափին, հաշվի առնելով, որ ոռոգման և ջրամատակարարման ոլորտների համաֆինանսավորման չափաբաժինները միշտ հավասարաչափ են փոփոխվել, և կարևորելով կենսական նշանակություն ունեցող խմելու ջրի համակարգի կառուցման ու նորոգման աշխատանքների իրականացումը ՀՀ համայանքներում՝  Միջգերատեսչական հանձնաժողովի նիստում քննարկվել է և առաջարկվել է, որ այն համաչափ բարձացվի ոռոգման ուղղության հետ։ 





















Նախագծով առաջարկվող ՀՀ պետական բյուջեի համաֆինանսավորման չափաբաժինների ավելացումը պայմանավորված է Հ վարչապետի հանձնարարականներով։ 
Միաժամանակ, տեղեկացնում ենք, որ  համայնքներին տրվող դոտացիաների ավելացումը, այդ թվում՝  դրանց ֆոնդային բուջե փոխանցումը հնարավորություն կտա համայնքներին իրականացնել ենթակառուցվածքների զարգացմանն ուղղված  մեծածավալ աշխատանքներ։ Ընդ որում, հաշվի առնելով նախորդ 2  տարվա փորձը՝ համայնքների միավորման գործընթացների արդյունքներով, համայնքների ավելի մեծ ֆինանսական միջոցների պարագայում, ՀՀ համայնքներում իրականացվում են առավել մեծածավալ աշխատանքներ, որոնք ընդգրկում են բոլոր բնակավայրերը՝ սուբվենցիայի տարբեր ուղղություններով։ Այսպիսով, եթե 2018-2021 թվականներին սուբվենցիայի ծրագրի միջին արժեքը կազմում էր 30-60 մլն ՀՀ դրամ, ապա 2022, 2023 և ըստ նախնական հայտերի 2024 թվականի սուբվենցիայի ծրագրերի միջին արժեքը կազմում է 300-500 մլն դրամ և ավել /մի շարք ծրագրեր՝ 2,0 մլրդ դրամ և ավել արժողությամբ/։  Այսինքն կարող ենք փաստել, որ համայնքների կողմից պետական աջակցությամբ իրականացվում են առավել մեծածավալ և առավել թիրախային ու առավել արդունավետությամբ  մեծածավալ սուբվենցիայի ծրագրեր, որոնց իրականացումն առանց պետական աջակցության հնարավոր չէր լինի իրագործել։  Միաժամանակ կարող ենք փաստել, որ  համայնքային բյուջեների մեծացումը թույլ է տալիս համայնքներին ինքնուրույն իրականացնել բազմաթիվ ընթացիկ կապիտալ ծրագրեր, սակայն ոչ սուբվենցիայի ծրագրով իրականացվող կամ նախատեսվող լայնամասշտաբ ծրագրեր։ 



